
本作品收錄於《全唐文/卷0585》

皆知敵之仇，而不知為益之尤；皆知敵之害，而不知為利之大。秦有六國，兢兢以強。

六國既除，施施乃亡。晉敗楚鄢，範文為患。厲之不圖，舉國造怨。孟孫惡臧，孟死臧

恤：藥石去矣，吾亡無日。智能知之，猶卒以危。矧今之人，曾不是思。敵存而俱，敵

去而舞。廢備自盈，秪益為瘉。敵存滅禍，敵去召過。有能知此，道大名播。懲病克壽，

矜壯死暴。縱欲不戒，匪愚伊耄。我作戒詩，思者無咎。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

